
FORSLAG TIL VEDTAK  
  

1. Inntektene til helseføretaka blir justert med følgjande beløp i heile tusen kroner: 
 

 
 
 
Endringa i inntektsramma skal innarbeidast i rapporteringa pr. juni. 
 
Endring i pensjonskostnad hos Helse Vest IKT, Helse Vest RHF og Sjukehusapoteka 
Vest blir handtert administrativt i eigen ekspedisjon i tråd med budsjettramme. 



 
 

      

2 
 Følsomhet Intern (gul) 

 
2. Resultatkravet for 2023 blir endra frå sak 006/23 i tråd med nye føresetnader og blir 

fastsett som følgjer:  

Oppsummering 
 

Regjeringa la den 11. mai 2023 fram forslag til «Tilleggsbevilgningar og omprioriteringar i 
statsbudsjett 2023» (Prop. 118 S 2022-2023).  
 
Helse Vest legg med dette fram forslag til endring av inntektene til helseføretaka med basis i 
Prop. 118 S 2022-2023. 
 
Det blir tatt atterhald for Stortinget sin behandling av proposisjonen. Tildelingar som følgjer 
av denne saka vil bli handtert etter at proposisjonen er godkjend i stortinget den 16. juni.  
 

Fakta 
 

Denne saka omhandlar dei forhold som kjem av Prop. 118 S 2022-2023, og omfattar i 
hovudsak ei varig budsjettauke i basisramma, kompensasjon for ekstraordinær lønns- og 
prisvekst i 2023, kompensasjon for auka arbeidsgivaravgift, redusert pensjonskostnad og 
auka rammer på investeringslån. I tillegg er det gjort fordeling av resterande budsjettpostar 
som ikkje var fordelt i tidlegare inntektsfordeling som til dømes barnepalliative team, Ein vei 
vest, regionale fagnettverk, tverrfagleg helsekartlegging og tilskot til LIS1 stillingar.  
 
 
Varig auke i basisramma:  
 
Regjeringa varsla i februar 2023 at det i samband med revidert nasjonalbudsjett ville leggjast 
opp til ei varig budsjettauke på 2,5 mrd. kroner samla til sjukehusa, som er ei vidareføring av 
nysalderinga frå 2022.  Sjukehusa har vore utsett for krevjande økonomiske prioriteringar i 
årets statsbudsjett og løyvinga vil såleis setje sjukehusa i betre stand til å følgje opp 
styringsdokumenta for 2023.  
 
Budsjettauken blir fordelt til regionane i tråd med den nasjonale inntektsmodellen, og vil for 
Helse Vest utgjer om lag 479 mill. kroner. Av desse midla er 30 mill. kroner sett av til å 
handtere konsekvensar hos dei private ideelle med tilsvarande prinsipp frå nysalderinga i 
2022 (ref. eige brev datert 22.12.2022).  Resterande tilskot på 449 mill. kroner blir fordelt til 
føretaka i tråd med regional inntektsmodell og blir som følgjer:  

Redusert pensjonskostnad: 
 
Nye berekningar for pensjonskostnaden i 2023 viser at kostnaden for dei regionale 
helseføretaka blir redusert med 1,3 mrd. kroner i forhold til saldert budsjett 2023. 
Reduksjonen i kostnaden skuldast i hovudsak auka forventa avkastning og auka bruk av 
premiefond.  
 
I tråd med den etablerte ordninga for handtering av pensjonskostnader blir basisramma til 
dei regionale helseføretaka difor redusert med 1,3 mrd. kroner. Redusert basisramme og auka 
pensjonspremie gir isolert sett eit samla auka likviditetsbehov for regionane på om lag 8,5 
mrd. kroner. Dette blir handtert gjennom auka bruk av premiefond på 6 mrd. kroner, 846 mill. 
kroner lågare utbetaling til arbeidsgivaravgift som følgje av at det ikkje blir betalt 
arbeidsgivaravgift av midlar i premiefond, og ei auke i driftskredittramma på 1, 679 mrd. 
kroner.  
 
Reduksjonen i inntektsramma til dei regionale helseføretaka blir gjennomført i tråd med 
inntektsmodellen. For Helse Vest inneber dette ein reduksjon i basisramma med 248,9 mill. 
kroner. 
 
I følgje KLP sine berekningar vil helseføretaka få følgjande reduksjon i sine pensjonskostnader 
i 2023: 
 

 
 
Helse Vest har praktisert ei ordning der ein handterer dei faktiske endringane i 
pensjonskostnaden overfor helseføretaka. Dette inneber at når kostnaden blir lågare enn det 
som låg til grunn for inntektsfordelinga blir det gjort ein tilsvarande reduksjon i basisramma 
til føretaka. 
 
Inntektsreduksjonen frå Staten til Helse Vest er på 248,9 mill. kroner medan den faktiske 
kostnadsreduksjonen er på 164,8 mill. kroner. Dette betyr at Helse Vest har ei underdekning 
på 84,1 mill. kroner for pensjonskostnadane i 2023. Denne blir handtert gjennom ein 
tilsvarande reduksjon på priskompensasjonen som treff basisramma, sjå avsnitt om 
kompensasjon for ekstraordinær lønns- og prisvekst i 2023.  
 
Fastsetting av ny driftskreditt til dei regionale helseføretaka vil bli gjort i føretaksmøte i juni, 
og endringar på helseføretaka vil deretter bli gjort administrativt med basis i vedtaket i 
føretaksmøtet. 

Kompensasjon for ekstraordinær lønns- og prisvekst i 2023: 
 
Sjukehusa blir i revidert nasjonalbudsjett foreslått kompensert for den ekstraordinære lønns- 
og prisveksten i 2023. Auken for regionane er på om lag 2,2 mrd. kroner i samla inntekter. 
Kompensasjonen kjem i form av ein teknisk justering av deflator på alle postar frå 3,8% til 
5,1%, og gjeld for heile 2023 med tilbakeverkande effekt. For Helse Vest samla utgjer 
deflatorjusteringa om lag 273,6 mill. kroner i auka basisramma, og av desse blir det satt av om 
lag 56 mill. kroner til å handtere prisjustering av budsjettpostar i RHF-et som mellom anna 
driftsavtalar og dei private ideelle, pris- og lønskompensasjon hos Helse Vest IKT og 
Sjukehusapoteka, ufordelte midlar, administrasjon og andre kjøp av helsetenester.  
 
Som følgje av underdekning på pensjon tilsvarande 84,1 mill. kroner vil denne kostnaden bli 
handtert gjennom ein tilsvarande reduksjon i prisauken på basisramma til helseføretaka. 
Resterande midlar blir fordelt til helseføretaka i tråd med inntektsmodellen. Særskild 
priskompensasjon på øyremerkte tilskot vil effektuerast via et eige brev og utgjer om lag 2,1 
mill. kroner.   
 
Prisjusteringa av budsjettet påverkar både ISF-satsar og polikliniske takstar. Nye 
einingsprisar for ISF er 50 152 kroner for somatikk og 3 480 kroner for psykisk helsevern og 
TSB. Samla priskompensasjon på ISF somatikk som følgje av auka einingspris på er på om lag 
94,9 mill. kroner.  
 

 
 
 
 
Kompensasjon for auka arbeidsgivaravgift: 
 
Regjeringa tilrår ei løyving på 653,4 mill. kroner til regionane for å handtere effektar av ekstra 
arbeidsgivaravgift i 2023. Løyvinga er midlertidig og blir tildelt som eit øyremerka tilskot og 
inkluderer dei private ideelle sjukehusa med langsiktige driftsavtaler. For Helse Vest utgjer 
dette 122,2 mill. kroner, noko som er litt lågare enn våre eigne berekningar. Løyvinga blir 
fordelt i tråd med tidlegare kartlegging av konsekvens av auka arbeidsgivaravgift. 
 
 
 



 
 

      

6 
 Følsomhet Intern (gul) 

 
Fordelinga blir som følgjer: 
 

 
 
 
Auka rammer på investeringslån: 
 
Regjeringa tilrår å justere sjukehusa sine lånerammer med faktisk byggekostnadsindeks som 
nyttast av Statsbygg (SPED). Justeringa skjer med tilbakeverkande kraft for perioden 2015-
2022. Samla for regionane utgjer dette 5,4 mrd. kroner, kor 1,5 mrd. kroner av desse er  knytt 
til auka lånetildelingar i RNB 2023. Tildelte lånerammer i 2023 er justert med ei prognose for 
SPED-indeks ut året, og det vil såleis kome ein etterskotsvis justering med faktisk indeks på 
eit seinare tidspunkt. Under følgjer tabell som viser auka lånerammer per byggjeprosjekt, 
inklusive SPED-prognose i 2023: 
 

 
 
Under følgjer ein tilsvarande oversikt som isolert sett visar effektar knytt til RNB 2023: 
 

 
 
 
Helse Vest vil justere lånerammene til helseføretaka i ein eigen ekspedisjon etter at stortinget 
har fatta sitt endelege vedtak. 
 
 
Medevac: 
 
Regjeringa tilrår å gje dei regionale helseføretaka eit øyremerka tilskot på 200 mill. kroner til 
å handtere medevac-pasientar frå Ukraina. Norge deltek i det europeiske samarbeidet for 
medisinsk evakuering av pasientar frå Ukraina, som skjer gjennom EU sin ordning for sivil 
beredskap (UCPM). Regjeringa har vedteke å ta i mot inntil 550 pasientar for behandling i 
spesialisthelsetenesta. Førebels anslag for 2023 er mottak av om lag 325 pasientar på tvers av 
regionane.  

For Helse Vest utgjer tildelinga 20 mill. kroner. Midla er førebels haldt tilbake i RHF-et og 
fordelinga av midla til helseføretaka vil bli handtert gjennom eit eige brev basert på 
kartlegging av faktiske kostnader på eit seinare tidspunkt.  
 
 
 
Barnepalliative team: 
 
Dei regionale helseføretaka fekk i oppdragsdokumentet for 2023 tildelt 5,7 mill. kroner som 
øyremerka tilskot for å sørgje for eit meir tilrettelagt tilbod på lindrande behandling og 
omsorg for dei aller sjukaste barna og deira familie, og tilstrekkeleg kompetanse gjennom 
barnepalliative team. Midla blei heldt tilbake i RHF-et ved behandling av konsernbudsjettsaka, 
men er i etterkant av denne fordelt til føretaka i tråd med eige brev datert 10.05.2023. 
 
Fordelinga er som følgjer: 
 
 

 
 
Tilhøyrande prisjustering i samband med auka deflator vil bli effektuert i eit eige brev for 
øyremerkte tilskot, ref. avsnitt om kompensasjon for ekstraordinær lønns- og prisvekst i 
2023.  
 
 
LIS1 stillingar (31+100): 
 
I oppdragsdokumentet for 2023 blei det lagt til grunn ein vidareføring og fordeling av 
øyremerka midlar til 100+31 nye LIS-stillingar til regionane. Løyvinga utgjer 50,414 mill. 
kroner til Helse Vest.  
Det har vært gjennomført ein prosess med helseføretaka relatert til fordeling av stillingar og 
midla har no blitt fordelt til føretaka i tråd med ein eigen ekspedisjon datert 08.05.2023.  

Fordelinga er som følgjer: 
 

 
 
Tilhøyrande prisjustering i samband med auka deflator vil bli effektuert i eit eige brev for 
øyremerkte tilskot, ref. avsnitt om kompensasjon for ekstraordinær lønns- og prisvekst i 
2023.  
 
 
Internt lab-/røntgenoppgjer: 
 
I forbindelse med behandlinga av konsernbudsjettsaka i februar ønska Helse Vest å oppdatere 
kriteria som låg til grunn for omfordelingseffekten på internt lab-/røntgenoppgjer mellom 
helseføretaka. Grunna forseinkingar i datagrunnlaget i konsernbudsjettsaka vil omfordelinga 
no skje i samband med revidert nasjonalbudsjett. Berekninga er basert på siste 3 års 
gjennomsnittsaktivitet i føretaka. Endring frå sak om konsernbudsjett (sak 006-23) er som 
følgjer: 
 

 
 
 
Regionale fagnettverk: 
 
I sak 006-23 Konsernbudsjett 2023 blei 7,1 mill. kroner til dei regionale fagnettverka tatt ut 
av prosjektlista som øyremerkte tilskot og tilbakehaldt i RHF-et i påvente av fordeling 
gjennom inntektsramma. I forbindelse med behandling av revidert nasjonalbudsjett vil desse 
midla no bli fordelt til føretaka i ei eiga linje utanfor modell. Dei enkelte fagnettverka er 
spesifisert i tabellen nedanfor. Grunna nye nettverk er den samla løyvinga no på om lag 7,9 
mill. kroner.  



 
 

      

9 
 Følsomhet Intern (gul) 

 
Fordelinga er som følgjer (i heile kroner): 
 

 
 
Føretaka må sjølv sikre at dei regionale fagnettverka får tilstrekkeleg finansiering til å 
gjennomføre tilhøyrande aktivitetar.   
 
 
Ein Vei Vest: 
 
I sak 120/22 Inntektsramme og resultatkrav 2023 kapittel 8.3, vart det satt av 8,4 mill. kroner 
til finansiering av det regionale prosjektet Ein Vei Vest. Prosjektet omhandlar auka regional 
samhandling og etablering av ei regional forskingsstøtteteneste for kliniske 
behandlingsstudiar. I denne saka blir no 5,5 mill. kroner av desse midla fordelt i form av 
prosjektmidlar. Det blir førebels haldt tilbake 2,9 mill. kroner i RHF-et til å handtere uavklarte 
forhold. Fordelinga er som følgjer: 
 

 
 
 
Tverrfagleg helsekartlegging: 
 
I statsbudsjettet for 2023 (St. prop. 1 S) blei Helse Vest tildelt eit øyremerka tilskot til 
Tverrfagleg Helsekartlegging, kor spesialisthelsetenesta skal bidra kommunane med mellom 
anna legar og psykologar med kompetanse på barn under etableringa av eigne 
kartleggingsteam. Midla skulle fordelast mellom regionane ved eit seinare tidspunkt når det 
var avklart kor dei nye kartleggingsteama skulle etablerast.  
 
I revidert nasjonalbudsjett får Helse Vest tildelt 2, 053 mill. kroner til føremålet. Midla blir 
førebels haldt tilbake i RHF-et og fordeling til føretaka vil skje via eit eige brev på eit seinare 
tidspunkt.  

Fastsetting av nytt resultatkrav i 2023: 
 
Dei økonomiske rammene som låg til grunn for sak 120/22B Inntektsfordeling og 
resultatkrav 2023 var svært stramme. Denne ga ikkje grunnlag for å fastsette eit resultatkrav 
på nivå med det som vart lagt til grunn ved rullering av ØLP våren 2022. I sak 006/23 
Konsernbudsjett 2023 blei resultatkravet til helseføretaka fastsett som følgjer: 
 

 
 
I samband med revidert nasjonalbudsjett er det no tildelt ei varig styrking av den økonomiske 
ramma til dei regionale helseføretaka. I tillegg er det gitt ein auke i den økonomiske ramma 
for å handtere den ekstraordinære løns- og prisveksten i 2023. Det blir her vist til nærmare 
omtale tidlegare i denne saka. 
 
Desse forholda vil vere med å ta ned risikoen i budsjettopplegget samt gje moglegheit til å 
reetablere delar av det opphavlege resultatkravet som blei lagt til grunn i ØLP frå våren 2022. 
 
Helse Vest har gjennom våren 2023 gjennomført dialogmøter med helseføretaka kor 
resultatkravet har blitt drøfta med basis den varsla varige forbetring av økonomiske rammer 
som kom i Føretaksmøtet i februar.  
 
Helseføretaka har fortsett store økonomiske utfordringar og vil ha behov for å tilpasse drifta i 
tråd med dei rammene som no blir fordelt. Samtidig er det viktig at resultatkravet blir løfta 
opp slik at føretaka blir sett i stand til å gjennomføre nødvendige investeringar. 
 
Administrerande direktør legg derfor til grunn at ei varig styrking av økonomisk ramme samt 
kompensasjon for ekstraordinær løns- og prisvekst, samla sett skal ta ned risikoen samt gje 
grunnlag for å auke resultatkravet til helseføretaka. 
 
Det blir som følgje av den endra økonomiske ramme føreslått følgjande justering av 
resultatkravet for 2023: 
 
 

 
 
Resultatkravet til Helse Stavanger er justert opp med heile auken i varig styring av 
basisramma. Føretaket har fortsett resultatutfordringar og må jobbe videre med tiltak samt 
tilpasse drifta etter dei økonomiske rammene. Samtidig skal føretaket handtere det store 
investeringsprosjektet og det er nødvendig å auke resultatet for å skape tilstrekkeleg 
likviditet. 
 

Konsernbudsjett Helse Helse Helse Helse Sjukehus- Helse Vest Helse Vest

Stavanger Fonna Bergen Førde apoteka vest IKT RHF TOTAL

Resultatkrav 2023 10 000 0 0 0 9 000 1 000 350 000 370 000

Helse Fonna har hatt store økonomiske utfordringar dei siste åra og har fortsett behov for å 
jobbe vidare med å tilpasse drift og kostnader til dei økonomiske rammene. Føretaket treng 
meir tid til å gjennomføre denne tilpassinga og det blir derfor føreslått at det varige styrkinga 
av økonomisk ramme blir nytta til å handtere omstillingsutfordringa. Resultatkravet blir 
derfor vidareført som eit null-resultat. 
 
Helse Bergen har på same måte som dei andre helseføretaka betydeleg økonomisk utfordring 
så langt i år, og det er heilt nødvendig å jobbe videre med tiltak samt tilpasse drifta etter dei 
økonomiske rammene. Føretaket skal gjennomføre fleire investeringar dei nærmaste åra og 
er avhengig av å reetablere resultatkravet på eit høgare nivå. Dette er likevel eit forhold som 
vil ta noko tid og vil vere krevjande å løyse innafor dette året. Det blir derfor lagt opp til at ein 
stor del av den varige styrkinga av økonomisk ramme blir nytta til å auke resultatkravet, 
medan resterande del blir nytta til å handtere attverande omstillingsutfordring. 
Resultatkravet blir derfor sett til 150 mill. kroner, som da også vil vere i tråd med 
resultatkravet frå førre rullering av ØLP. 
 
Helse Førde har også økonomiske utfordringar og rapporterer om negative resultatavvik så 
langt i år. Samtidig har føretaket klart å ta ned noko av dei økonomiske utfordringane sjølv om 
det fortsett er ein jobb å gjere for å tilpasse drifta etter dei økonomiske rammene. Det blir 
også for Helse Førde lagt opp til at delar av den varige styrkinga av økonomiske rammer blir 
nytta til å auke resultatkravet og at dette blir sett til 20 mill. kroner. Resterande del av denne 
auken blir nytta til å handtere attverande omstillingsutfordring.  
 
Nytt resultatkrav for 2023 blir derfor føreslått som følgjer: 
 

 
 

Konklusjon  
Administrerande direktør tilrår at det blir gjennomført ein endring i inntektene til 
helseføretaka i tråd med omtalen i denne saka.  
 
Dette gir følgjande samla endring i inntektene til helseføretaka for 2023: 

Nytt resultatkrave til helseføretaka blir justert til følgjande: 

VEDLEGG 

